«Тілім- тірегім, соғып тұрған жүрегім»

Сабақтың мақсаты: ана тілі туралы кең түсінік бере отырып, оқушыларды елжандылыққа, туған тілін қастерлеуге, Отанды сүюге, ата-баба дәстүріне адалдыққа тәрбиелеу.

Сабақтың әдісі: сұрақ –жауап, баяндау, әңгімелеу, ситуациялық сұрақтар, сайысу, іздендіру.

Сабақтың көрнекілігі: ақын-жазушылар суреттері, тіл туралы бүктемелер, қанатты сөздер.

Сабақтың барысы. 1. Ұйымдастыру кезеңі: оқушылармен сәлемдесу.

Жүргізуші. –Құрметті қонақтар, оқушылар! . Біз ана тілімізге деген сезімімізді шешендік сөздер мен тапқырлық өнеріміз арқылы білдіретіндігімізді қуанышпен айтамыз. 

  Қазақ тілі талай тарихи сыннан сүрінбей өтті.

  Дүние жүзіндегі ең бай, бейнелі, таза, өткір, терең тіл ретінде талайды тамсандырды.

  Сүйемін туған тілді анам тілін,

  Бесікте жатқанымда-ақ берген білім,

  Шыр етіп жерге түскен минутымнан,

  Құлағыма сіңірген таныс үнін, - деп ақын Сұлтанмахмұт жырлағандай, сол ана тілімізге деген қошаметімізді сайтыс арқылы көрсетейік.

   Сайысқа түскен топтармен таныстыру.

   Х, Х! сынып оқушыларры. 

   Сайыс бағдарламасы ( нөмірлерін алу).

1. « Сәлем- сөздің анасы».

Қазылар алқасымеп таныстыру.

Есептеу комиссиясы:..

Сәлемдесу мен төс белгілерін бағалау.

2. « Сөз тапқанға қолқа жоқ». Абай атамыз айтқандай:

Сөзіне қарап кісіні ал, 

Кісіге қарап сөз алма.

Шын сөз қайсысы біле алмай,

Әр нәрседен құр қалма.

« Сөз- ойдың айнасы» ( Ғабиден Мұстафин).

Әр топқа 3 ситуациялық сұрақтар. 
3. Үй тапсырмасы: « Тіл шеберлігі әзілде».

Әр топ өздерінің үй тапсырмасын орындайды.

Өнерліге өріс кең,

Ойнап айтсаң да, ойынды айт.

Біздің дана қазағымыз өте әзілқой болған ғой, оны орынды да жүйелі айтып отырған. Астарлап, қалжың арқылы адам жетістіктері мен кемшіліктерін білдіріп жүрген. Қазір осы әзілге куә боламыз...

4. Шешен кісі сөз бастар. Шешендік сайыс.

Шешендік сөздер –негізінде халық даналығынан туған мұра, халықтың асыл қазынасы. Мазмұны өмірге, дүниеге көзқарасын, ой-өрісін бейнелейді, арманы мен қиялын көрсетеді.

Халық өзінің қиялдаған арманына жетемін деген сенімінен айырылмаған. Шешендік сөздер қуаныш үстінде дем берушілік, реніш үстінде жұбатушылық қызмет атқарған. Ондай адамдарды « от ауызды, орақ тілді» адам атаған. Дулат Бабатайұлы айтпақшы:

Шешендіктің сәні жоқ, 

Қолтығына ел сыйып,

Басына бақыт қонбаса.

Ал енді әр топтың « Тіл тазалығы- ой тазалығы» туралы монологын тындайық.

5. « Атамекен шежіресі- ұлы ойдың өрісі». Салт- дәстүрсіз халық болмайды. Біздер, ұстаздар, ғасырлар бойы қалыптасқан үлгі- өнегені оқушының бойына сіңірдік, соның жемісін көруге тиіспіз. Онсыз кешегіміз түгелденбейді, бүгініміз бүтінделмейді. Ол үшін барды бағалай, асылды ардақтай білуге тиіспіз.

  Сұрақ- жауап

1. Бұзылмай сақталатын ұлттық тағам.( құрт).

2. Ұлы Жібек жолы бойындағы қалаларды ата. ( Сайрам, Тараз, Отырар, Баласағұн, Сауран)

3. Ердің туы не?( намыс)

4. Жас кезіндебалаға аталатын малдың атауы?(бәсіре)

5. Табу дегеніміз не?(ат тергеу)

6. Қазақтың бес қаруын ата?(садақ,мылтық,найза,қылыш,айбалта)

7. Туыстық атауларды ата?(а)ананың туыстары(нағашы),ә)ағаның әйелі(жеңеше),б)әпкенің күйеуі(жезде, в)шешенің әпкесінің балалары(бөле).

8. Қазақ билерін ата?(Майқы,Төбей,Жетес,Төле,Қазыбек,Әйтеке,Досбол,Ақтайлақ,Балқожа,Шоң,Торайғыр,Қаражігіт,Тайкелтір,Сары).

9. Қазақтың шешендерін ата(Сырым,Жанғұтты,Бөлтірік,Ноғайбай,Байкөкше,Кебекбай,Байсерке,Тілеміс,Тайкелтір)

10. Бес арысты ата?(Ахмет,Шәкәрім,Міржақып,Жүсіпбек,Мағжан)

11. Отырар қалай аталады?(Фараб)

12. Қандай жырауларды білесің?(Базар,Мұрын,Қазтуған,Майлықожа,Ақтамберді,Доспамбет,Бұқар,Асан Қайғы,Шалкиіз,Үмбетей)

13. Хандық кімнен басталады?(Әбілхайыр,Жәнібек,Қасым)

14. Ата өнерін ата?(атбегілік, құсбегілік,диқаншылық,зергерлік,етікшілік,бақсылық)

15. Оташы мен омарташы деген қандай кәсіп?(оташы-сынықшы, қазіргі хирург, омарташы-бал арасын өсіруші адам)

16. Күні-түні дем алмай жүретін не?(Ай мен Күн)

17. Бұл дүниеде, ол дүниеде өсетін ағаш?(құрма)

18. Ораза айында берілетін құдай аты?(пітір-садақа)

19. Ораза кезінде арнайы ұйымдасып ішетін астың аты?(ауызашар)

20. Төрт қылышты ата?(Хәмхәм,Сәмсәм,Зұлқожа,Зұлпықар)

21. Үш қуатты ата?(ақыл, жүрек, тіл)

22. Үш ғайыпты ата?(ажал, қонақ, несібе)

23. Жеті жұтты ата?(құрғақшылық,мал қырылу, өрт, оба, соғыс, топан су, зілзала)

24. Үш қадірсізді ата?(жігіттік,денсаулық,жақсы жар)

25. Үш тәтті не?(жан, мал,жар).

  6.Капитандар сайысы. «Өнер алды-қызыл тіл».

Тіл туралы мақал-мәтел айту

7.Сурет-жұмбақ

а)Бірінші буыным – құс аты, 
Ал екіншісі-бояу түсі.

Екеуін біріктіріп оқысаңыз, 

Оңынан да, солынан да 

Ұлт болып шығамын.( қазақ)

ә)Он екі түйе, он жылқы,

Сегіз сиыр, бес ешкі,екі жарым қоян, үш түлкі.(төлдеу мерзімі)

б) Түйе, бота маң басқан,

Төрт аяғын тең басқан.

Шұнақ құлақ бес ешкі,

Қос-қос лақты қос ешкі.

Төрт қозылы екі қой.

Бәрін бірге ойлап қой.(2 түйе, 11 ешкі, 6 қой-19 мал)

8.Аяқтау, қорытындылау:

а) ұпайын есептеу,сыйлықтар беру, құттықтау.

ә) «Ананың тілі» әні орындалады.

